
e Babaen ti Disaster Supplemental Nutrition Assistance Program (D-SNAP), kabaelan ti Food and Nutrition
Service (FNS) a mangitukon a dagus kadagiti ababa-a-panawen a benepisio ti tulong iti taraon kadagiti
pamilia nga agrigrigat kalpasan iti didigra.

e Umawat dagiti kualipikado a sangakabbalayan iti maysa a bulan a benepisio, a katupag ti kangatuan a
gatad dagiti benepisio a gagangay a maipaay iti sangakabbalayan iti kasta a bilang a makipaspaset iti
Supplemental Nutrition Assistance Program (SNAP). Maited dagiti benepisio babaen ti electronic
benefits transfer (EBT) card, a mabalin nga usaren a gumatang iti taraon iti kaaduan a groseria.

e Babaen ti D-SNAP, aramaten dagiti naapektaran a sangakabbalayan iti napalaka nga aplikasion.
Maited dagiti benepisio ti D-SNAP kadagiti kualipikado nga aplikante iti uneg ti 72 nga oras kalpasan
ti pannakaaprobar, a mangpapartak iti tulong kadagiti biktima ti didigra ken mangkissay iti
administratibo a dadagsen kadagiti ahensia ti State nga agan-andar kadagiti kasasaad kalpasan ti
didigra.

e Dagiti sangakabbalayan a saan a gagangay a kualipikado iti SNAP ket mabalin a kualipikadoda para iti D-
SNAP kas resulta dagiti gastosda a mainaig iti didigra, kas iti pannakapukaw ti matgedan,
pannakadadael ti sanikua, gastos iti panagakar, ken, iti dadduma a kaso, pannakapukaw ti taraon gapu
iti kaawan ti koriente.

e No agpataray dagiti States iti D-SNAP, dagiti agtultuloy a kliente ti SNAP ket mabalinda met nga umawat
ti tulong ti taraon iti didigra. Dagiti sangakabbalayan nga addaan iti pannakapukaw gapu iti didigra a
dagiti benepisioda iti SNAP ket basbassit ngem ti binulan a kangatuan ket mabalinda ti agkiddaw iti
suplemento. Ti suplemento ket ipadana dagiti benepisioda agingga iti kangatuan para iti bilang ti
sangakabbalayanda. Daytoy ket mangipaay ti kinapatas iti nagbaetan dagiti sangakabbalayan ti DSNAP
ken dagiti sangakabbalayan ti SNAP nga umaw-awat ti tulong gapu iti didigra.

e Aprobaran ti FNS dagiti operasion ti D-SNAP iti naapektaran a lugar iti sidong ti turay ti Robert T.
Stafford Disaster Relief ken ti Emergency Assistance Act no ti lugar ket nakaawat iti Presidential
disaster declaration ti Individual Assistance (1A) manipud iti Federal Emergency Management
Agency (FEMA).

e Kiddawen dagiti ahensia ti State ti pananganamong ti FNS a mangpaandar iti D-SNAP iti uneg ti lugar a
nadidigraan. Aprobaran ti FNS ti panagpataray ti programa iti limitado a panawen (gagangay nga

agingga iti 7 nga aldaw) a bayat daytoy ket mabalin nga awaten ti ahensia ti State dagiti aplikasion ti
D-SNAP.

Ti USDA ket maysa a di manangidumduma a mangipapaay ken panggedan.

